
 מאמרים, מאורעות ופעולות בתוככי משנתומשנתומשנתומשנתומשנתו
היהדות הנאמנה ההולכים לאורו של

מסאטמאר זי"ע

די וחסידי סאטמאר - ארה"ב ו"ל ע"י תלמי י

. . . ה נ ו מ א ה ג  ח  , ח ס פ ט  " ו י ת  א ר ק ל

מפעל "שקל הקודש" צייכנט אפ גאנצע צוויי יאר 
פון ריזן תמיכות פאר מוסדות עטה"ק צו יעדע 

דריי חדשים
מנהלי המוסדות טרעטן צו צום זמן חירותינו מיט פרייליכע געמיטער נאכן ערהאלטן פרישע ריזן 

תמיכה פון "שקל הקודש"
מן  יוצא  בלי  חדשים   3 יעדע  צו  פארטיילט  ווערט  וואכן אויף חלוקה  הכלל! פרישע חלוקה פארגעקומען אין לעצטע 

- חברי  אהערצושטעלן באשיידענעם פארנעם, אויפ'ן 'שקל הקודש סטיל'...  אומערמידליך  ארבעטן  המפעל  הנהלת 
מנהלי  חשוב'ע  די  אז  פארזיכערן  צו  צייטליך,  המוסדות קענען אנגיין מיט זייערע הייליגע ארבעט מיטן חלוקה 
המפעל און די חשוב'ע מחזיקים אויסגעצאלט, צוזעענדיג ריכטיגן הרחבת הדעת –שווערע הארעוואניע דורך הנהלת 
וועלכע קענען נישט גענוג אפדאנקען אויף די הערליכע די אויסטערלישע שמחה על פניהם פון די חשוב'ע מנהלים, 

זייער  פארגרינגערט  אויסטערליש  האט  וועלכע  אומגעהויערער עול – השק"ל תרומה לה'! חלוקות 

שנה ג' גליון צ'  | חג המצות תשפ"א

פריש ערשינענער קונטרס "האמת הנסתרת" 
בביאור דעת תורת הגאון החזון איש זצ"ל שאפט 

'שטורעם' אין אלגעמיינער גאס 
צוזאמגענומען פון רייכן מאמר "חוב קדוש פאר בחירות הטמאות?" 
ר'  רבה  ספרא  הרה"ג  פון  עט"ו  פרי  'משנתו',  אין  לויפט  וועלכע 
תרתי  בדמי"ם  עצומות  כוחות   – שליט"א  טעלער  שלמה  שמואל 

דעם  איבערטייטשן  צו  אריינגעלייגט,  משמע 
פארשפרייט  און  לשה"ק,  אויף  מאמר  גאנצן 
איבער  עקזעמפלארן  טויזנטער  צענדליגער 
הייבן  גאס  פרעמדע  אין  פילע   – ארה"ק  גאנץ 
צום  אנערקענענדיג  וואונדער,  מיט  ברעמען 
'חוב  אלט-באקאנטער  דער  אז  מאל  ערשטן 
קדוש' אין נאמען פון חזון איש, איז א צריך עיון 

גדול... 

זאת התורה לא תהא מוחלפת! 

 

פלאקאטן  אמת:  משה  ויואל 
פון  מדרשים  בתי  ברחבת 
'דושינסקיא'  און  'סאטמאר' 
אין נייעם שכונת 'רמת אברהם' 
שמש  בית  אין  )גולובענציץ( 
פון  חמור  איסור  אויס  רופן 

השתתפות לבחירות 

טויזנטער בני ציון היקרים זיך ווידעראמאל 
מתנזר מיט שטאלץ פון כפירה וניאוץ 

במלכות שמים ביי אפגעהאלטענע בחירות 
הטמאות ר"ל

פון  חמור  איסור  משנן  איז  שליט"א  מסאטמאר  אדמו"ר  מרן  כ"ק 
און  התורה,  קריאת  בעפאר  ויקה"פ  שב"ק  אום  לבחירות  השתתפות 
ביהמ"ד  חנוכת  לרגל  וויליאמסבורג  אין  וויילנדיג  ויקרא  שב"ק  ווידער 
דורך  רעדעס  גרויליגע  פרעצעדענטלאזע   – דסאטמאר  בראך"  "בנין 
ממשלת  ראש  צום  לרשעים  וחנופה  כבוד  מיט  פאליטיקאנטן  חרדי'שע 
הכופרים און זיין פארטיי – שאק און שוידער ווען אגודיסטישער קאמפיין 
נשים מיט  פון  גאסן  די  אויף  בילדער  אויף לעבעדיגע  אפאראט שפילט 
היהדות  שע"י  הסברה  "וועד  זה:  לעומת  זה   – חציפות  שענדליכע  א 
החרדית" דורכגעפירט שטארקן אויפקלערונגס קאמפיין איבער ארה"ק, 
פארשפרייטנדיג איבער גאנץ ארה"ק ספעציעלע קונטרסים און בראשורן 
מיט רייכן חומר און דברים בהירים בביאור איסור החמור – פרייד ווען 
שוואכערע  היפש  צו  פירט  המינים  ח"כ  חרדי'שע  קעגן  אויפברויז 

באטייליגונג פון חרדיקשע אידן אין חיזוק המינות ואפיקורסות



סעריע  אונזער  פון  איבעררייס  אן  נעמען  מיר 
ארטיקלען בנוגע דעם "חוב קדוש" – צו רעדן איבער 

א ספעציפישע נייעס פון די איצטיגע טעג 

קלאר  זייער  שוין  ווייסן  ליינער  חשוב'ע  אונזערע 
איין  קיין  נישטא  איז  עס  אז  מציאות  ריכטיגן  דעם 
וואס האט  גדול פון די לעצטע דורות  אנערקענטער 
געהאט א פראבלעם מיט "שב ואל תעשה" בנוגע די 
וואס  בחירות. און די גרעסטע ראי' איז אז דאס איז 
אז  איז  געטון למעשה. דער מציאות  זיי אליין האבן 
האבן  וואס  ישראל  גדולי  די  פון  בנין  ורוב  מנין  רוב 
אליין  זענען  צעטל  בחירות  דעם  אונטערגעשריבן 
זיי  האט  מען  ווען  און  בחירות,  צו  געגאנגען  נישט 
שנעלע  געגעבן  זיי  האבן  דערויף,  איבערגעפרעגט 

היתרים פון 'שב ואל תעשה'. 

זענען פארגעקומען בחירות  יעצטיגע טעג  די  אין 
מדינת  אפגעריסענע  די  פאר  מאל  וויפילטן  צום 
70'סטע  איר  געגרייכט  האט  זי  זינט  וואס  כעלעם, 
נישט  זיך  קען  און  תרנגול,  כרעי  על  זי  שטייט  יאר 
שטייען  פארטייען  פרייע  אלע  פלאץ,  אויפן  שטעלן 
די  אוודאי,  פארטייען  אראבישע  די  שפעטן,  און 
איינציגסטע פארטייען וואס נעמען דאס נאך ערנסט, 
און מ'בינדט איין פרישע גארטלען צו מקיים זיין דעם 
"ועשית ככל אשר יורוך", איז די 'פרומע' יהדות התורה 
פארטיי, וועלכע הערט נישט אויף צו ליארעמען און 
שטעלט זיך נישט אפ פאר קיין שום מיטל צו שטארקן 

איר כח ביי די וואלן. 

דער מציאות איז אבער אז מענטשן זענען פארט 
נישט קיין אייזלען, דאס קרירות וואס גייט פאר אין 
זייערע רייען זענען איום ונורא, בפרט יעצט אין תקופת 
די  אין  געשפירט  און  געזען  שוין  מ'האט  הקאראנא. 
וואכן פאר די וואלן אז דאסמאל גייען זיי כאפן פון די 
ארויסגעשטעלט  ווירקליך  זיך  האט  עס  ווי  וויילער. 
אויך  באטייליגונג  וואל  שוואכערע  א  מיט  למעשה 
די  געצווינגען  האט  דאס  געגנטער.  היימישע  די  אין 
פאליטיקאנטן צו טרעפן טאקטיקן וויאזוי צו שלעפן 

יעדן שטימען. 

די פאליטיקאנטן האבן היינט דעם אפענעם קראן, 
מ'באקומט  און  טאלער  פאר  די  אריין  מ'לייגט  וואו 

ארויס דאס וואס מ'האט באשטעלט. 

כלפי מה הדברים אמורים? 

פונעם  בריוו  נייער  א  ערשינען  איז  וואך  פאריגע 

גרויסן גאון הג"ר חיים קאניעווסקי שליט"א, בן הגאון 
הגה"ק  פון  פלומעניק  און  ז"ל,  הסטייפעלער  הגדול 

בעל חזון איש זללה"ה. 

אקדמות מילין, בעפאר מיר גייען רעדן וועגן דעם, 
לאמיר מאכן א הקדמה. – וואס דער חזון איש האט 
געהאלטן איבער די בחירות איז נישט קיין סוד, מיר 
זכי' אין אונזערע מאמרים דאס צו  די  האבן געהאט 
צונעמען אויף פיצלעך, מיט מערערע ערשט-האנטיגע 
מערערע  געווען  מעתיק  האבן  מיר  עדות'שאפט, 
אויב  אז  אהער  שטעלט  וואס  אלעס  בכת"י,  ברייון 
קומט איינער כהיום הזה און זאגט אז דער חזון איש 
האט "געהייסן פאר א איד וואס האט אים געפרעגט 
צי ער זאל בכלל גיין צו בחירות לכנסת המינים", און 
דער חזון איש האט געזאגט "יא", דער איז א שקרן 

במלא מובן המילה. 

זיך  האט  עדות,  וחצאי  שקר,  עדות  אלע  זייערע 
געדרייט ארום שואלים ביי בחירות לעירי', אדער פאר 
איינעם וואס גייט צו בחירות און האט נאר געוואלט 
וויסן פאר וועמען צו וועלן, אבער עס איז נישטא קיין 
איין עדות אז דער חזו"א האט געהייסן גיין צו בחירות 
פאר'ן כנסת. – פארקערט, אויפן חיוב פון זיך מונע זיין 
גיין צו בחירות האבן מיר געברענגט דא קלארע  פון 
ראיות, מיט אפענע נעמען, וואו מ'קען מברר זיין און 

פעסטשטעלן דעם מציאות קלאר. 

גאנצע  זייער  פארקויפן  וואס  ליצים,  די  אט 
מיט  יעצט  האבן  עדשים.  נזיד  א  פאר  אידישקייט 
וואס  בריוו,  א  אהערגעשטעלט  ביתו  בני  פון  הילף 
גאון  "חיים קנייבסקי" האט דער  די חתימה  אויסער 
ווארט  שום  קיין  מיט  שייכות  קיין  נישט  שליט"א 
ווי צענדליגער און הונדערטער  פון דעם בריוו. גענוי 
קומען  וואס  ווידעאוס,  בילדער,  מכתבים,  אנדערע 
ארויס יעדע פינף מינוט במשך די לעצטע יארן, וואס 
די 'אויבי איש אנשי ביתו' האבן שוין מצליח געווען צו 
מאכן חוכא וטלולא פון דעם גרויסן גאון, און ליידער 
במשך די לעצטע יארן איז שוין קיין שום בריוו, אדער 
מימרא וואס מ'איז מפרסם פון רבי חיים נישט ווערט 

גארנישט. 

זענען זיי יעצט געגאנגען צו א נייעם שטאפל מיט 
דעם נייעם בריוו, אין וועלכן א באצאלטער שרייבער 

האט געשריבן דאס ערשטע מאל די ווערטער: 

מפיו  ששמענו  כפי  זלה"ה,  איש  החזון  מרן  "דעת 
בבחירות  להצביע  גמורה  שחובה  במכתב  ג"כ  וכתב 

גופי תורה וקדושה  ג' והרבה  ליהדות החרדית שהיא 
דעת  היה  וכן  מלהצביע,  להמנע  ואסור  בה,  תלוין 

אאמו"ר זללה"ה וכל גדולי ישראל"... 

און דערויף האט דער אייניקל געברענגט א חתימה 
פונעם גדול. 

מיר ווילן אבער פרעגן דעם עזות פנים וואס האט 
געשריבן דאס בריוול, היתכן מ'מאכט נישט קיין היים-

גאון  א  חכם,  תלמיד  א  מבזה  מ'איז  איידער  ארבעט 
יעדע  אין  אז  כסף  בצע  פאר  גרייט  מ'איז  און  עולם, 
קאווע שטיבל זאלן מענטשן שפעטן און חוזק מאכן 

מיט לצנות?!... 

וואו איז אביסל דרך ארץ?! אביסל פחד פאר כבוד 
תלמיד חכם?! 

אאמו"ר",  "דעת  אפילו  אז  ווייסט  קינד  יעדעס 
וואס דער סטייפעלער פאר זיך האט יא מתיר געווען 
גדולים מתירי  אלע  אויס  רעכנט  ער  און  בחירות,  די 
הבחירות, האט קיינמאל נישט דערמאנט דעם נאמען 
פונעם שוואגער דער חזו"א, ווייל ער האט געוואוסט 
דעם ריינעם אמת אז דער חזו"א האט 'קיינמאל' נישט 
מחייב געווען די בחירות, און ער האט זיך אפן באצויגן 

אויף אנדערע גדולי ישראל. 

זיך  פון  נישט  זיך  שעמט  שרייבער  דער  און 
"בימינו אלה אשר  פונעם מצב  ווען ער רעדט  אליין 
בחוצות"? דער  ומחללים ש"ש  נשאו ראש  הרשעים 
"בידינו  אז  נאך  זאגט  שרייבער  אומפארשעמטער 

הדבר להרבות כבוד שמים!" 

קומט נאר אהער און ווייזט איבער וועלכע פעולה 
מיטן  טון  צו  געהאט  נישט  האט  וואס  שמים  לכבוד 
איר  האט  ביכל'  'טשעק  דעם  אדער  ביכל"  "אנ"ש 
אמת'דיג אויפגעטון לכבוד שמים אין די לעצטע יארן! 
זאל דאס זיין גיוס, וואו זייערע פשרות מאכן כסדר די 
גזירה זאל ווערן ערגער, זאל דאס זיין שבת, זאל דאס 
וואס  ענין  וועלכע  סיי  זיין  דאס  זאל  'קאראנא',  זיין 

האט צו טון מיט כבוד שמים. 

ווי גרויס איז די שאנדע אז דער ליטווישער גדול, 
זיין  אין  נישט  האט  שליט"א,  קאניעווסקי  חיים  רבי 
השחתה  די  פאר  אננעמען  זיך  זאל  עס  ווער  סביבה 
מ'דארף  און  הרף,  המשחית  למלאך  ויאמר  נוראה 
זיין על  אנקומען צום סאטמארן 'משנתו' זאל מוחה 

כבוד תורתו. 

'מתירים' בלית ברירה, אדער 'מחייבים' ?
 איז דא א  איסור בשב ואל תעשה לשיטתם?

  החזון איש זצ"ל

מחאה קדושה על כבוד התורה המחולל

ט. ש.ש.

פרק י"ב

"חוב קדוש" פאר "בחירות הטמאות" ?
- דער - 

באהאלטענער

אמת



מראשי וטובי קהל יטב לב ד'סאטמאר

וחבר הנהלת מפעל "שקל הקודש"
לרגל יום שמחתו ושמחת לבבו, דצה וחדוה בארמונו, רוממות קל בגרונו

חנוכת בנין בית המדרש הנהדר והמפואר

בנין בראך
לו שלא תמוש  יעמוד  וקדושה,  רבן בטהרה  בית  תינוקות של  פיהם של  יה"ר מלפני אבינו שבשמים, שזכות החזקת הבל 

כל  ירדפוהו  וחסד  טוב  ישרה באהלו, אך  ואושר  פרי בעמלו, עושר  וב"ב לראות  הוא  ויזכה  עולם,  זרעו עד  ומפי  התורה מפיו 
וישועתן,  ישראל  כל  בגאולת  עולמים,  נוושע בתשועת  ובימינו  ובימיו  וכבוד,   ובשמאלה עושר  בימינה  ימים  אורך  חייו,  ימי 

ומן הפסחים בב"א מן הזבחים  ונאכל שם 

המברכים ברגשי שמחה וחדוה
אליעזר לעוו – יעקב זוסמאן סופר – יצחק שיפף – שלום יצחק יאקאבאוויטש – יואל עפשטיין

" ש ד ו ק ה ל  ק ש " ל  ע פ מ ת  ל ה נ ה י  ר ב ח

בשם מנהלי מוסדות הקדושים על טהרת הקודש בארה"ק

' ר ח  " ה ר ה

אברהם
בראך

א " ט י ל ש

נפש לכל  שוה  בתפארה,  ומשוכלל  כלוי  ולתפארה,  לשם  המדרש  בית  חנוכת  בעת  השירה,  את  ישראל  ישיר  אז 
הפסק בלי   בצדקה  עוסק  המרומם   הטפסר  קדם  ונעימה,   זכה   באמירה   ובגילה,   בשמחה   ורנה,   צהלה   בקול  
תתבטל ולא  שתתמיד  בטהרה  ולתורה  במסירה,   הטהור  החינוך  למען  ומעשה  עושה  לשערה,   אין  מעלתו  רום 
ככה שלו  אשרי  הגדולה,   לבבו  בשמחת  וזמרה,  בשירה  וחדוה  דיצה  שורה,  בביתו  ורנה  גילה  גרמה,   קא   זמנא   האי 
מי יתנה שבחו ויספרה, לערוך מלים ולדברה, מצוה גוררת מצוה בפה כולם נאמרה, מתמיד בפעוליו לטובה בלי הפסק
חלקו, ויאה  נאה  לו  אשרי  לתעודה,  פעלים  מגביר  תורה,   של  עולמות  ומקים  בונה  לטובה,  איש  אותו  יזכר  ברם 
אחד כל  בפי  ושבחו  מעלתו  ונדיבה,  רחבה  ביד  לצדקה  מעותיו  לפזר  בתדירה,  ד'  לפני  עומד  עודנו  אברהם 
ויעש איותה  נפשו  ובגבורה,  בעוז  ועונה,  עת  בכל  המהוללה,  שמים  שם  כבוד  להרבות  וחפצו  מחמדו  כל 

בנן
הרבני הנגיד הנכבד הטפסר המרומם, בונה ומקים עולמות של תורה, ראש וראשון לכל דבר שבקדושה, רחום ומוקיר ר

ה"ה

בס"ד

להשפיע ברכה  לתהלה,  לה'  הבית  חנוכת  בעת  בגילה,  ברכותינו  נשגר  וצהלה,  שירה  בקול 
מפז הנחמדים  בראך',  'בנין  בחנוכת  שיח,  בנועם  ישורון  עדת  בשמחת  המזבח,  חנוכת  בימי  ונהלל  נודה 
ושיעור גבול  בלי  השמים,  מן  קדשו  ממעון  חפנים,  מלא  בברכה  מירושלים,  ה'  לדבר  החרדים  יצטרפו 
ועונה עת  בכל  בגבורה,  השלטון  גזירות  מול  קורא,  ה'  אשר  בשרידים  מורא,  בלי  לתמוך  ויעש  איוותה  נפשו 
וכראוי כיאות  חמד,  כרם  ירושלים  חומותיך  על  עומד,  משמרתו  על  משמד,  בחורים  בהצלת 
ומושיע מגן  סבא,  ישראל  בדרך  דדהבא,  שושילתא  להמשיך  באהבה,  הקודש'  ב'שקל  לתמוך  לבו  רחש 
ותבונתו בחכמתו  גדולות,  ועושה  המעלות,  ברום  סאטמאר  ק"ק  מראשי  כאחד  האשכולות,  איש 
ונערץ חביב  יכבדוהו,  יעקב  זרע  כל  יהללוהו,  ומעלה  מידה  בכל  מעוטר  יסובבוהו,  והדר  כבוד 

הרה"ח המפו' הרה"ח ר' אברהם בראך שליט"א

מראשי ק"ק יט"ל דסאטמאר, חבר ועד קופת 'שקל הקודש' שע"י כ"ק אדמו"ר הגה"ק מסאטמאר שליט"א 
ומגדולי תומכי ומחזיקי 'מרכז עזרה ויעוץ' בארה"ק

לרגל יום שמחת לבו ושמחת קהל עדת מי מנה
בחנוכת בנין בית המדרש הגדול והמפואר דק"ק יט"ל דסאטמאר 

בנין בראך
 בשמחה של מצוה, ביקרא הערכה והוקרה 

שמעון שישא 
ב/הנהלת מרכז עזרה ויעוץ בארה"ק - ירושלים, בית שמש, בני ברק, צפת.

יצחק שיפף    
בשם הנהלת 'מרכז עזרה ויעוץ' בארה''ב 

  

מִזְמוֹר 
יר שִׁ

ת  חֲנֻכַּ
יִת הַבַּ

בורא עולם בקנין השלם זה הבנין, יה"ר שזכות קול התורה והתפילה שיהדהד בין כותליה וזכות פעליו המרובים למען ירושלים עיה"ק ויושביה ילוה את מע"כ ונו"ב מנב"ת שתחי' העומדת לימינו, לראות ברכה בעמלו, הצלחה וברכה 
ושפע רב, ויזכה למלא חפנים הצלחה וברכה בכל מעש"י ברו"ג, אורך ימים בימינה ובשמאלה עושר וכבוד, ואך טוב וחסד ירדפכם כל הימים מתוך שמחה תענוג ונחת, וברוך אשר יקים את דברי התורה הזאת, ובין גאולה לגאולה 

נזכה בקרוב לעלות לציון ברנה ונעלה שם עולותינו וזבחנו ונאכל שם מן הזבחים ומן הפסחים והראנו בבנינו ושמחנו בתיקונו בב"א



ר' שלמה מנשה: א גוטן ר' שמעון. 

שטורמישע  א  אין  דאך  מיר  שטייען  ערשטן  צום 
צייט ווען עס בוזשעוועט ליידער די ביטערע 'קאראנא' 
ווירוס, אלע האבן מיטגעהאלטן די אבנארמאלע מאס 
רשעות ואכזריות מיט וואס די ציוני'סטישע רעגירונג 
איז זיך באגאנגען קעגן די חרדים, ווען דא האט זיך אויך 
אנגעזען די געטרייע ארבעט פונעם מרכז עזרה ויעוץ 

צעד  כל  על  הילף  צו  געקומען  זענען  וועלכע 
ושעל, איז לאמיר הערן א שטיקל איבערבליק 

אויף די שטורמישע תקופה. 

תקופה  קאראנא  די  אנבאלאנגט  שמעון:  ר' 
אונטער די ממשלת הציונים, קען מען אזויפיל 
איז  מדינה  גאנצע  די  וואס  צייט  אין  אז  זאגן 
זענען  געשעפטן  די  געווארן,  אפגשטעלט 
זענען  צוזאמקומען  אלע  געווארן,  פארמאכט 
אפגערופן געווארן, איז די סאמע איינציגע זאך 
וואס עס איז נישט געזען געווארן ביי איר קיין 
די  געווען  אויסברוך  די  בעפאר  פון  שינוי  שום 

נושא פונעם מיליטער. 
דארט האט זיך גארנישט געטוישט טראץ די 
עס  וואס  אינגעלייט  און  בחורים  אלע  וויירוס, 

איז געקומען זייער צייט זיך צו שטעלן צום מיליטער, 
זיך  זיך געמוזט שטעלן כאילו לא הי',  ווייטער  האבן 
אויסטערליש  עפעס  אז  בכלל  רעכענענדיג  נישט 

קומט פאר אויף די וועלט. 

אפילו  אז  ווייט,  אזוי  אויף  געגאנגען  איז  דאס 
)פיבער(  'היץ'  האט  ער  אז  אנגעגעבן  האט  עמיצער 
מיטן  אנגעשטעקט  איז  ער  אז  א חשד  ער האט  און 

ווילאנג  און  געהאלפן,  גארנישט  דאס  האט  וויירוס, 
קיין אפיציעלן צעטל מטעם  געהאט  נישט  ער האט 
דעם 'משרד הבריאות' אז ער איז אנגעשטעקט מיטן 
וויירוס, אדער א באפעל אז ער דארף זיין אין 'בידוד', 

האט קיין שום תירוץ נישט געהאלפן. 

ביז  אן  נאך  גייט  וואס  זאך  א  איז  און דאס בעצם 
צייט(  ניטל  )ד.ה.  טעג  איצטיגע  די  אין  ווען  איצט, 
ווען דאס  'סגר',  א  געווארן  ווידער באשטימט  איז 
גאנצע לאנד איז אריין אונטער שלאס און ריגל, איז 
גייט  וואס  זאך  איינציגע  די  מיליטער  דאס  אבער 
גייט אן  געווענליך, די ארבעט אין מיליטער  ווי  אן 
שטעלן  זיך  קומען  דארפן  בחורים  די  נארמאל,  ווי 
כאילו גארנישט וואלט געווען, און די גאנצע ארבעט 

אינעם לשכת הגיוס פארט אויפן געהעריגן סדר. 

אין אמת'ן האבן זיי אין אנהויב געהאט געמאלדן 
אז צוליב וואס די ישיבות זענען פארמאכט וועט מען 
מיליטער,  צום  שטעלן  זיך  דאס  אפשטופן  קענען 
אבער אויף למעשה האט דאס גארנישט גענוצט, זיי 
האבן נישט געהאלטן זייערע הבטחות, און אלע מוזן 

קומען געהעריג.

די  באדייט  האט  וואס 
פאר  תקופה'  'קאראנא 

'מרכז עזרה ויעוץ'?
וועלט  זיך געטוישט, די  וועלט האט  ווען דער  זינט  יאר איז פארלאפן  'יענעם פסח תש"פ', א גאנץ  יאר איז אריבער פון  א גאנץ קיילעכיג 
איז אנדערש פון וואס זי איז געווען, נייע באגריפן און טערמינען וואס איז ביז דאן נישט געווען בנמצא, איז געווארן א נחלת הכלל, אין קורצע 

ווערטער: 'א נייע וועלט'... 

גאר באזונדער האט דאס אנגעטראפן ביי שלומי אמוני ישראל דרי ארץ הקודש, וועלכע זענען כלואים ומשועבדים אונטערן ממשלת הרשעה 
פייניגן  און  רודפ'ן  צו  נעמליך  ערווארטעטע תאוה,  לאנג  זייער  אויסצופירן  געלעגנהייט  די  אויסגענוצט  האבן  די רשעים  ווען  בארץ הקודש, 

ערליכע אידן באופן שונה ומשונה, אויף א פארנעם וואס מ'האט נישט געהערט אויף סיי וועלכע אנדערע מקום אויף די וועלט. 

אחד הי' ר' שמעון שישא שליט"א, ראש מצילי "מרכז עזרה ויעוץ", וועלכער האט זיך ארויסגעשטעלט כגבור מלחמה אויפן פראנט אנטקעגן 
די רשעים, און געשטאנען לימין היהדות החרדית וואס איז געפלאגט געווארן פון די זינלאזע גזירות שונות ומשונות אונטערן מלכות הרשעה, 

סיי וואס איז געווען נוגע פאר יחידים, און סיי וואס האט נוגע געווען פארן כלל. 

פון איבעראל האט מען זיך געוואנדן צום מרכז עזרה ויעוץ, וועלכע איז שוין היינט ברייט בארימט איבער גאנץ ארץ הקודש אלס דער מקום 
וואו מ'ווענדט זיך פאר סיי וועלכען פראבלעם ווי מ'פארפלאנטערט זיך מיט די רשעות'דיגע ציוני'סטישע פאליציי, און די חשוב'ע עסקנים בראש 

פון ר' שמעון האבן אלעמען ארויסגעהאלפן בעצה ובמעש, כיד ד' הטובה עליהם.  

מיט עטליכע חדשים צוריק בליל ניטל איז אויפן פאפולערן טעלעפאן ליניע 'קול סאטמאר' אפגעהאלטן געווארן א גאר אינפארמאטיווער 
און אינהאלטסרייכער שמועס מיטן באגאבטן מסירת נפש'דיגן ראש מצילי מרכז עזרה ויעוץ, הרה"ח ר' שמעון שישא שליט"א, וואו ער האט 
אויפגעוויקלט גאר אסאך איבער די הייליגע פעולות פונעם מרכז בשעת די תקופה, סיי וואס אנבאלאנגט הצלת בחורי ישראל משמד הגיוס 
וועלכע איז שווער באטראפן געווארן פונעם מצב, און אזוי אויך בכלליות די שוועריגקייטן וואס האט געטראפן דאס יהדות החרדית אין ארץ 

ישראל, וואס איז אלעס געפאלן אויף די פלייצעס פונעם מרכז, מיט ר' שמעון בראש. 

ביים שמועס וועלכע איז געפירט געווארן דורכן חשוב'ן שואל, העסקן החשוב ר' שלמה מנשה פאלקאוויטש הי"ו, האט ר' שמעון ברייט און 
קלאר אויסגעשמועסט די פארשידענע תלאות און מיטמאכענישן וואס איז אריבער אין לויף פונעם יאר, און די ראלע וואס מרכז עזרה ויעוץ האט 

געשפילט דערביי, צוליב די רייכע תוכן פונעם שמועס ברענגען מיר עס דא אראפ בשלימותה לכבוד יו"ט, ויתענגו בה כל ישרי לב.

ר' שמעון שישא איז מתפלל פאר די תומכי המרכז און פאר גאנץ כלל 
ישראל ביי די מערה פון התנא האלקי רשב"י, אין די תקופה וואס מ'האט 

נישט געקענט אריינגיין אינעווייניג



אין קורצע ווערטער באדייט דאס, אז אין  רש"מ: 
צייט וואס צו קענען צוקומען צו א באאמטן איבער 
א פראבלעם אינעם טעלעפאן אדער עלעקטער ביל 
איז נישט מעגליך, ווייל אלעס דארף זיין פארמאכט, 
זענען אבער די מיליטער אפיסעס זענען אפן כאילו לא 
הי', כדי נישט אפצושטעלן די ארבעט פון אריינכאפן 

אידישע בחורים.
 

בחורים וואס נאך וואס די ישיבות זענען פארמאכט 
געווארן, האבן די ראשי הישיבה ביים צוריק עפענען 
די ישיבות מער נישט געוואלט זיי צוריקנעמען, אזוי 
אז מיר האבן אין די לעצטע חדשים געהאט אזויפיל 
בחורים וואס האבן פארלוירן זייער 'מעמד בן ישיבה', 
מער ווי מיר האבן געהאט אין לויף פון אלע פריערדיגע 

יארן ביז אהער! 

כהנה וכהנה זעט זיך אן זייער אויסטערלישע רשעות 
אויף טריט און שריט, וואס ווי פארשטענדליך דארפן 
מיר מיט דעם אלעם זיך ספראווען, און מיר פרובירן כל 
מה שביכלתינו ארויסצוהעלפן די בחורים אז זיי זאלן 

קענען ארויסקריכן פון זייערע פראבלעמען. 

זייטיגע  פארשידענע  זיך  מאכט  ווידעראום 
צו  אנצוקומען  שווערער  ס'איז  ווען  פראבלעמען, 
קאמפליצירט  מער  איז  זאך  יעדע  און  דאקטוירים, 
אלעס  דאס  וואס  זיין,  מסדר  צו  לענגער  נעמט  און 
ווי  און  בחורים,  די  פאר  שטארק  פארשווערט 
וועלכע  פארשטענדליך אויך פאר אונזערע עסקנים, 
דארפן כסדר אויפקומען מיט עצות ותחבולות וויאזוי 

ארויסצוהעלפן די בחורים.  

רש"מ: אין תוצאה פון דעם זעט זיך אן א גרעסערע 
חרדי'שע אנוועזנהייט אין מיליטער? 

וכל ראש לחלי  דוי  ליידער, כל לבב  ליידער  ר"ש: 
די שווערע תקופה  וואס  חורבן  ביטערן  איבער דעם 
צום  אספעקט,  רוחניות'דיגן  אין  געשאפן  האט 
חרדי'שע  פון  מספר  דער  איז  ווייטאג  אומגעהויערן 
בחורים אין מיליטער פיל געשטיגן אין אט די תקופה. 

געשאפן  זיך  האט  וואס  חורבן  דער  איז  בכלליות 
אין דער צייט, אין לשער רחמנא לצלן, ספעציעל מיט 
בחורים וואס זענען ליידער געבליבן זיך דרייען אין די 
גאסן נאכן נישט מצליח זיין זיך צו מסדר זיין צוריק 
מיט א ישיבה נאך וואס זיי זענען געווען פארמאכט, 
וואס דער באדייט דערפון איז איבריג צו מסביר זיין, 

ה"י. 

רש"מ: איז פארט געווען געוויסע אספעקטן וואס 
איז יא געווען גרינגער אין די תקופה? 

וואס איז געווען אסאך לייכטער אין  ר"ש: א זאך 
די תקופה, איז געווען די טורמעס וואס זענען געווען 
פארמאכט אין די צייט און מען האט נישט ארעסטירט 
שטארק  אונז  האט  אליין  דאס  בחורים,  קיין 
ארויסגעהאלפן ביי פילע פעלער פון בחורים וועלכע 
זענען שוין געווען פארפלאנטערט, און נארמאל האט 
מען מורא זיי צו שיקן זיך שטעלן צום מיליטער און 
ווערן  וועלן  זיי  אז  מורא  אויס  קעיס,  זייער  ענדיגן 
ארעסטירט, ווען דעריבער מאכט זיך אסאך אז דאס 
ווערט זייער פארשלעפט, און מען איז דאס נאר מסדר 
אין פאל מ'זעט זיך אז מ'האט מער נישט קיין ברירה. 

אבער יעצט, אזוי ווי מיר האבן געוואוסט אז מען 
געקענט  מען  האט  מאמענטאל,  נישט  ארעסטירט 
אריינכאפן צו מסדר זיין פילע אזעלכע בחורים וועלכע 
זענען שוין געווען 'משתמטים' א לענגערע צייט, ווען 

ענדיגן  צו  געלעגנהייט  די  געהאט  זיי  האבן  יעצט 
זייער קעיס אן מורא האבן אז אינדערצווישן וועלן זיי 

אריינגעשליידערט ווערן אין טורמע. 

רש"מ: דאס האלט נאך אן? 

צוריק  יא  זיי  האבן  תקופה  לעצטע  די  אין  ר"ש: 
אנגעהויבן ארעסטירן, אבער על פי רוב פארלייגן זיי זיך 
יעצט מער אויף די וועלכע דארפן זיצן אויף לענגערע 
'משתמטים'  שוין  זענען  וואס  אזעלכע  ווי  תקופות, 
אן  שוין  איז  וואס  איינער  אזא  אדער  יאר,  עטליכע 
מיליטער,  אין  געווען  שוין  איז  ער  אז  דהיינו  'עריק', 
אדער ער איז שוין עכ"פ געווען אין 'תל השומר ביים 
'בקו"ם', וואו מען הייבט אן דעם פראצעדור פון זיך 
רעקרוטירן צום מיליטער, און איז אנטלאפן פון דארט, 

וואס אין די פעלער איז דער עונש אסאך הארבער. 

לעצטנס  איז  פעלער  שווערע  סארט  די  פון 
האבן  מיר  וועלכע  מיט  ארעסטן  מערערע  געווען 
זיך געדארפט ספראווען, וואס א טייל דערפון זענען 
א  ווידעראום  'משנתו',  גליון  אין  באריכטעט  געווען 
גרויס טייל דערפון איז נישט געווען שייך צו באריכטן, 
אבער בחסדי הבורא זענען שוין דאס רוב אינדרויסן, 

דער רבוש"ע זאל העלפן אויף ווייטער. 

דאס זעלבע איז געווען לגבי אריינקומען אין לאנד, 
ווען אזעלכע וואס האבן מורא געהאט אריינצוקומען 
אין לאנד צוליב מורא אז זיי וועלן ארעסטירט ווערן אין 
לופט-פעלד צוליב די מיליטער אנגעלעגנהייטן, האבן 
געקענט אויסנוצן די צייט און אריינקומען אין לאנד, 

צוליב וואס מ'האט אין יענע צייט נישט ארעסטירט. 

אין נאך א תחום האבן מיר געזעהן א בחינה פון 'מעז 
יצא מתוק', אז דייקא די 'קאראנא' האט געברענגט א 
ישועה, דאס איז געווען דער 'מהלך הצלה' וואס מיר 
זענען אויפגעקומען פאר די וועלכע האבן שוין געהאט 

אויף זיך א 'צו מאסר' )'ארעסט באפעל'(. 

פרייע  די  האבן  השי"ת  חסדי  ברוב  וואס  צוליב 
'מיר  וואס  צוליב  אונז  נעבן  שטיין  געוואלט  נישט 

די  פארארדנט  מיר  האבן  מחלה'...  די  פארשפרייטן 
מיליטער,  פארן  שטעלן  זיך  גיין  זאלן  זיי  אז  בחורים 
און דערביי מעלדן אז מען קומט פון אנגעשטעקטע 
מקומות... ווי פארשטענדליך זענען די איינגעשטעלטע 
'אנגעשטעקטע'  די  געבעטן  און  געווארן היסטעריש 
בחורים זיי זאלן תיכף זיך אפטראגן פונעם ארט, אבער 
די בחורים האבן געענטפערט אז דאס זיי אוועקשיקן 
איז א פארלעצונג פונעם געזעץ וועלכע זאגט אז מען 

דארף אים ארעסטירן... 

דאס האט געברענגט אז זייער איינציגער אויסוועג 
זענען  בחורים  די  אז  באשטעטיגן  צו  געווען  איז 
בארעכטיגט פאר א 'פטור' און דאס דערלאנגען אויפן 
ארט, אבי דער 'מחלות ברענגער' זאל שוין פארשווינדן 

ווערן פון די אויגן...  

די  זענען  פרומע  די  אז  העצעריי  די  האט  בכלל 
פארשפרייטער פון די מחלה, אונז געברענגט שטארקע 
בענעפיטן, ווען אזוי ארום האט די מיליטער שנעל און 
גיך אפגע'פטר'ט די בחורים וואס זענען געקומען זיך 
אנגעשטעקט  נישט  זאלן  זיי  אז  מורא  אויס  שטעלן, 
זיך  מיט  טראגן  חרדים  די  וואס  מחלה  די  פון  ווערן 
ארום... דאס האט אונז געברענגט א שטארקע הילף, 
און מיר האבן טאקע אויסגענוצט די געלעגנהייט צו 

ראטעווען פילע בחורים. 

רש"מ: אצינד לאמיר אביסל הערן איבער די נושא 
פון די היפאקריטיע וואס די מדינה האט ארויסגעוויזן 
אפענערהייט אין די תקופה כלפי דעם חרדי'שן ציבור, 
וואס עס לאזט זיך זאגן אז אין די איבער 70 יעריגע 
היסטאריע פון די מדינה הטמאה, האט זעלטן ווען אזוי 
בולט געווען אפענערהייט, דאס וואס איז יעצט קלאר 
דירעקט  זיך  פארלייגט  מדינה  די  אז  אלעמען  פאר 
אויסטערליש  אן  אויף  היראים  ציבור  ערליכן  אויפן 

געפערליכער פארנעם. 

און צו די זעלבע צייט איז טאקע דער "מרכז עזרה 
ויעוץ" די וואס שטייען אויפן פראנט אפצושלאגן די 
כסדר'דיגע קנסות און עונשים וואס זיי טיילן צו פאר 

ערליכע אידן, וואס קענט איר זאגן איבער דעם? 

יומם ולילה לא ישבות: וואו אימער ר' שמעון דרייט זיך וועט מען אים אפשטעלן בעטן הדרכה וייעוץ 
געראטעוועט צו ווערן פון די רשעים



נישט  איז  דרך  אונזער  אז  איז  אמת  דער  ר"ש: 
די  וויפיל  איבער  טענות  מיט  ארומצורעדן  אזויפיל 
ווייל  פרומע,  די  בא'עוולה'ט  און  באשמוצט  מדינה 
דאס איז על פי רוב די ארבעט פון די 'מה יפית'ניקעס' 
וועלכע ווילן זיין חברים מיט די ציונים, און גארן און 
לעכצן אז די 'פרומע' זאלן זיין אייניג מיט די 'פרייע', 
זיי זענען די וואס שרייען אן אויפהער היתכן די מדינה 

באקריוודעט די פרומע אידן. 

איך וועל דיר פארציילן וואס איך האבן אליין מיט 
זיי געהאט, ווען אין איינע פון די האנדלערייען וואס 
ארויסהעלפן  צו  פאליציי  די  מיט  געהאט  האב  איך 
די  צוליב  געווארן  באשטראפט  זענען  וועלכע  די 
געזאגט  מיר  זיי  האבן  פארלעצונגען,  וויירוס  א.ג. 
זיך  חרדים  אייך  ביי  זאל  מען  אז  זען  דארף  מען  אז 
מער צושטעלן, צוליב וואס די גאנצע פרייע פרעסע 
באזינגט און באשמוצט אייך, און וואס טויג עס אייך... 

פונקט  איז  "עס  געענטפערט:  זיי  איך  האב 
דאס  זאל  מען  ווען באצאלט  וואלט  איך  פארקערט, 
מאכן... עס איז מיר זייער באקוועם אז א פרייער אינגל 
וויל נישט שטיין נעבן מיין אינגל, און עס איז גאר גוט 
אז מיר האבן מיט זיי נישט קיין שייכות..." איך האב 
איינציגער  דער  אז  פאליציי,  די  פאר  צוגעלייגט  נאר 
פראבלעם איז אז זיי אליין הערן זיך אן פון די פרעסע 
וויסטע האס און שנאה אנטקעגן די חרדים, און זיי נוצן 

דאס אויס צו פייניגן די ערליכע אידן... 

רש"מ: אן אמת'ע טיפע און שטארק יסודות'דיגע 
נקודה למחשבה. 

ווערטער  קורצע  אין  הערן  מיר  ווילן  דאך  אבער 
דברים כהווייתן, וואס האט זיך דארט אפגעטוהן אין 
טיפע  די  טאקע  איז  וויאזוי  און  תקופה,  דאזיגע  די 
איינגעגעסענע שנאה פון די רשעי הציונים אנטקעגן 

די ערליכע אידן, ארויסגעקומען צום אויבערפלאך?! 

אראבער  די  ביישפיל,  א  זאגן  וועל  איך  ר"ש: 
וועלכע גייען ליידער כסדר צום הר הבית אויף זייערע 
פרעפלערייען, זענען ווייטער געגאנגען אין די מאסן, 
און די פאליציי האט זיך נישט דערוואגט זיי צו שטערן 
זייערע  נוצרים אין  די  דאס מינדעסטע. דאס זעלבע 
תיפלות זענען אנגעגאנגען ווי געהעריג, און קיינמאל 
זאלן מאכן  די פאליציי  אז  געהערט  נישט  האט מען 

דארט א באזוך און שטערן זייערע צערעמאניעס. 

 – פאליציי  די  האבן  שולן,  די  אין  זה  לעומת 
שיקסעס  גאר  אדער  פערזאנען  מאנ'ס  צי  אפגעזען 
תפילות  די  אינמיטן  איינגעבראכן  כסדר  זיך   – רח"ל 
האבן  ווילדקייט  א  מיט  חוצפה,  מאס  גרעסטן  מיטן 

מתפללים,  די  אויף  איזדעקעוועט  זיך  זיי 
פארמאכט סידורים מיט זייערע טמא'נע הענט, 
שרעקליכע  מיט  מענטשן  ארויסגעשלעפט  און 

ברוטאליטעט.  

דאס איז בעצם א זאך וואס איך ווייס נישט ווען 
דערצו,  ענליכס  פאסירט  אמאל  שוין  האט  עס 
פאליצייאישע שיקסעס וואס ווייסן אז די שוהלן 
פרויען  די  פאר  און  מענער,  פאר  מיוחד  זענען 
איז דא אן עקסטערע ווייבער שוהל, זענען מיט 
אין  אריינגעקומען  חוצפה  אומבאשרייבליכע 

שוהל וואו אידן דאווענען מעוטר בטלית ותפילין, און 
ארויסגעשלעפט מענטשן מיט אכזריות. 

אפילו יעצט כהיום יום, גייט נאך אן די היפאקריטיע 
טקעגן די חרדים אויף אן אומגלויבליכן פארנעם, דאס 
בתי  אין  אז  לויטעט  צייט(  ניטל  )ד.ה.  יעצט  געזעץ 
מדרשים טארן זיך נישט געפינען מער ווי 5 מענטשן 
א  איז  וועלכע  משפט,  בית  דער  אבער  אמאל,  אויף 
פלאץ וואו פילע מענטשן זיצן אינאיינעם שמאל און 
זיין אפן, און אלעס קען  צוזאמגעשטופט, דאס מעג 

אנגיין אויפן געהעריגן רוטין! 

עס איז א דבר פשוט ביי די רשעים, אז די 'פרומע' 
זאך  א  איז  דאס  וויכטיג,  נישט  לגמרי  איז  זאכן 
פריוואטע  זייערע  פאר  נוצן  ווילן  'געוויסע'  וואס 
אינטערעסן, און דעריבער קען דאס ווערן פארמאכט 

פאר יעדע קלענסטע אורזאך. 

רש"מ: ווי מען הערט, האבן די מצילי מרכז עזרה 
די  במשך  ארבעט  באזונדערע  א  צובאקומען  ויעוץ 
קאראנא תקופה, און דאס איז די נושא פון די דוחי"ם 
טיילן  פאליציאנטן  רשעות'דיגע  די  וואס  )טיקעטס( 
רעכטס און לינקס פאר די וואס גייען אנע 'מאסקעס' 

אדער ענליכע אזוינע 'פארלעצונגען'. 

געווארן  נתפרסם  אויך  אינצווישן  איז  עס 
פארשידענע בילדער וועלכע האבן אויפגעשאקלט די 
וועלט, ווי צ.ב.ש א קינד וואס האט באקומען א דו"ח 
עפעס  קענען  צו  מאסק  דעם  אראפנעמען  צוליב'ן 
עסן, און אזוי ווייטער אזעלכע מעשיות. וואס קענט 
איר אביסל דערציילן איבער די לעכערליכע ברייטע 
קנסות פארטיילונגען, דורך די רשעי ישראל וועלכע 
פארלייגן זיך אויף אומשולדיגע מענטשן בלויז ווייל זיי 

טראגן א חרדי'שן טראגע?! 

ר"ש: איך וועל זאגן א דוגמא, די פאליציי שטעלן 
קוקן  און  סטאנציעס,  אויטאבוס  די  ביי  צומאל  זיך 
אריין אין די באסעס ווארטנדיג צו כאפן א חרדי'שער 
ארויפגערוקט  נישט  איז  מאסקע  די  וועם  ביי  איד 
ביז די אויגן... ווען זיי טרעפן אזאנס איז דאס ביי זיי 
כמוצא שלל רב, זיי גייען דערביי ארויף אויפן באס און 
דערלאנגען יענעם א טיקעט, דאס זעלבע באהאלטן 
קענען  צו  ווינקלעך  פארשטופטע  אין  כסדר  זיך  זיי 

כאפן מענטשן אן מאסקעס. 

א שטארקע דוגמא איז דאס וואס איז פארגעקומען 
אין טאג פון ל"ג בעומר, ווי אלע געדענקען האבן זיי 
ארעסטירט פילע פון די אידן וואס זענען אנגעקומען 
באקומען  אויך  דערנאך  האבן  אלע  די  מירון,  קיין 
טיקעטס, און אפילו אנדערע וועמען מען האט נישט 

דאס  טיקעטס,  באקומען  אויך  האבן  ארעסטירט 
זיי האבן געטראפן אין א  רעכנט אריין אויך די וואס 
דירה אין מירון, און אפילו די וואס וואוינען דארט אין 
אָן  זיי דערלאנגט קנסות,  מירון, פאר אלעמען האבן 

סיי וועלכער חשבון פאר וועם און פארוואס. 

אנוועזנד  וואך  פארגאנגענע  די  געווען  בין  איך 
ביי א משפט פון עמיצן וואס האט באקומען א קנס 
און  רשעות  די  טברי',  שטאט  אין  שקל!  טויזנט  פון 
ביי די שופטים  וואס מ'האט געזען  הארטנעקיגקייט 
מען  וויל  אויב  אז  געזאגט  האבן  זיי  לשער,  אין  איז 
טוישן סיי וואס וועט מען מוזן אראפרופן די פאליציי 
ס'איז  אז  אזוי  משפטים,  עטליכע  נאך  דורכפירן  און 
אויסגעקומען אז דאס וועט נאך אויסקומען טייערער 
פונעם גאנצן טיקעט... דאס איינציגסטע וואס מ'האט 
די  צוטיילן  מ'זאל  אז  געווען  איז  פועל'ן  געקענט 
תשלומין אויף קלענערע חלקים, און ער זאל באצאלן 

50 שקל יעדן חודש. 

האט  וואס  מענטש  א  אז  געזעץ  א  דא  איז  עס 
מיט  גיין  נישט  דארף  עקסערסיי"ז  צוליב  שפאצירט 
א מאסק, אבער הלכה למעשה איז דאס גילטיג נאר 
זיי א חרדי אן א מאסק, איז  ביי פרייע, אויב טרעפן 
נישט דא קיין תירוץ אז ער גייט צוליב עקסערסיי"ז, 
פארוואס? ווייל ער גייט נישט אנגעטון מיט די קורצע 
הויזן און די ספעציעלע שיך וואס דער פרייער גייט 
בשעת ער מאכט דאס, אויב אזוי הייסט דאס נישט אז 

ער גייט פאר עקסערסיי"ז... 

עס איז געווען א אינגערמאן וועלכער איז געגאנגען 
ער האט  ווען  קיין מאסקע,  האבנדיג  נישט  גאס  אין 
די פאליציאנטן טיילן  פון דערווייטנס אז  באמערקט 
קנסות, האט ער אנגעהויבן גיין אויף א שנעלן ריטם 
גייט צוליב עקסערסיי"ז, די  ווי ער  עס זאל אויסזען 
חברה האבן אים אבער אפגעשטעלט און געגעבן א 
אויפן  געשריבן  האבן  פאליציאנט  דער  און  טיקעט, 
גייט  ער  אז  געזען  האט  ער  וואס  טראץ  אז  טיקעט 
א  געגעבן  אים  ער  האט  עקסערסיי"ז,  פאר  שנעל 
טיקעט, צוליב וואס ער איז נישט געגאנגען אנגעטון 
מיט די ספעציעלע בגדים וואס מ'גייט געווענליך ווען 

מ'מאכט עקסערסיי"ז... 

רש"מ: פשוט אומגלויבליך! דיסקרימינאציע אויפן 
העכסטן פארנעם! 

געקענט  עפעס  מרכז  דער  האט  למעשה 
אויס'פועל'ן פאר דעם ספעציפישן אינגערמאן? 

ר"ש: מ'האט אנגעגעבן א קלאגע, דערווייל ווארט 
מען נאך אויף א תשובה.  

דעם  נישט  מען  באצאלט  אויב  פאסירט  וואס 
טיקעט אין צייט? 

ר"ש: אויב מען באצאלט נישט ביז עטליכע טעג 
מיט  וואקסן  צו  אן  קנס  דער  הייבט  משפט,  נאכן 

גרויסע פראצענטן. 

 

)פארזעצונג קומט אי"ה( 

דעם פארגאנגענעם חוה"מ סוכות, בשעת ר' שמעון 
ברענגט ד' מינים פאר ארעסטירטע יונגעלייט 



אין די היינטיגע וואך בעפאר יו"ט פסח, האב איך געהאט 
די זכי' עוסק צו זיין בקדשים, און ארומגיין זאמלען נדבות 
לילדי  יצחק"  "באר  מוסד  בארימטן  הייליגן  דעם  לטובת 
מאראקא, נאך וואס דער בארימטער מנהל הרה"צ ר' שמעון 
אופק שליט"א האט צוליב דעם מצב העולם נישט געהאט די 
מעגליכקייט ארויסצוקומען ווי זיין געווענליכער שטייגער, 
און דעריבער האב איך פרובירט אביסל צו ערפילן דעם חלל, 
און ארומגעגאנגען איבער די בתי מדרשים אין קרית יואל. 

זייענדיג אין איינע פון די בתי מדרשים, קומט צו מיר צו א 
מתפלל, און דערציילט מיר אז עס קומט זיך אים א מזל טוב, 

ער האט נארוואס א שידוך געטון מיט זיין עלצטן זון. 

נאכן אפגעבן דעם מז"ט, האט מיך דער איד איבערראשט, 
ווען ער זאגט מיר אז נישט מער און נישט ווייניגער, נאר זיין 
זון דער חתן, איז גאר אן ארגינעלער מופת פון ר' שמעון 

אופק מנהל באר יצחק... 

האט  ער  כהווייתן,  דברים  מיר  דערציילט  ער  און 
איז  עס  צוריק,  יאר   20 און  עטליכע  מיט  געהאט  חתונה 
אריבערגעגאנגען עטליכע יאר, און ער האט נאך נישט זוכה 
געווען צום קול הנער, ארויסקוקנדיג מיט א צאפלדיג הארץ 

אויף א ישועה מן השמים. 

ביום כ' אדר תש"ס, איז הרה"צ ר' שמעון אופק געווען 
באר  מוסד  לטובת  שטייגער  רעגלמעסיגער  זיין  ווי  דאהי 
איז בארימט אלס  וועלכער  ר' שמעון,  יצחק, דערזעענדיג 
נפש  געוואלדיגער מסירת  זיין  צו  בנוסף  איש מורם מעם, 
און  צוגעגאנגען  אים  צו  ער  איז  הטהור,  החינוך  למען 
געשאנקען א סכום לטובת המוסד, בעטנדיג ר' שמעון זאל 
אים אנוואונטשן להפקד בזרע של קיימא. ר' שמעון האט 
ווי זיין שטייגער אים צוגעוואונטשן ברכות חמה מקרב לבו 

בזכות החזקת תורה בטהרה, ונפרדו לשלום. 

עס איז אריבערגעגאנגען א קיילעכיג יאר, ביום כ' אדר 
תשס"א איז נתמלא ביתו אורה, ווען עס איז אים געבוירן 
געווארן בנו בכורו למזל טוב, צום פונקטליכן יאר טאג פון 

ר' שמעון'ס ברכה! 

אצינד איז דער דעמאלטסדיגער רך הנולד געווארן א חתן 
בשטומ"צ, ווען בעת דעם שידוך שליסן האט דער פאטער 
ארויסגעברענגט בפני כל עם ועדה די וואונדערליכע ישועה 
וואס ער האט זוכה געווען צו זען דורך החזקת חינוך הטהור, 
ווען נאר בזכות זה האט מען זוכה געווען צו דערגרייכן דעם 

פריידיגן זמן! 

רצון קדושי"ו יעשה
עס פארציילט

הרה"ח ר' שלמה מענדלאוויטש שליט"א 
יו"ר מפעל הק' "עזר הצלה" 

"קרן הצלה" פארטיילט 
פאנטאסטישע "ניסן חלוקה" פאר 

איבער 150 מוסדות התורה על 
טהרת הקודש בארצינו הקדושה 
היסטארישער ציפער פון 1.3 

מיליאן דאלאר פארטיילט 
געווארן!

 זה לעומת זה: חלוקה פארגעקומען ביום הבחירות הטמאות ר"ל, 
קעגן  בעמלק  לד'  מלחמה  פון  נצחי  קיום  דערמיט  אויסשרייענדיג 
פון כ"ק  – חלוקה פארגעקומען במעון קדשו  די קליפות הטמאות 
גאב"ד ירושלים שליט"א, מיט באטייליגונג פון אלע מנהלי המוסדות, 

בראשות חברי ביד"ץ העדה החרדית שליט"א – מי לד' אלי!

שטיבער פון מצילי "מרכז עזרה ויעוץ" 
אויפגעלאכטן נאכ'ן ערהאלטן ברייטע 

'קמחא דפסחא' חלוקה פון הנהלת המרכז 
בארה"ב

קאמפיין'  'סטימולוס  סוקסעספולע  גאר  נאך  געקומען  צושטאנד 
בעז"ה, ווען שלומי אמוני ישראל זענען קעגנגעקומען קריאת הקודש 
פון פוסק הדור מרן הראב"ד שליט"א, ביישטייערנדיג גאר גרויסע 
סכומים, ווען דערביי איז מען זוכה לברכתו הקדושה פונעם ראב"ד 
קאמפיין  גרויסער  באזונדערער   – משתתפים  אלע  פאר  שליט"א 
'מי הקדימני ואשלם' אפגעהאלטן אין ווייטן מאנטריאל, וואו פילע 
ארטיגע איינוואוינער האבן אויך ערהאלטן די טשעקלעך, און בעז"ה 

איז אויפגעטריבן געווארן גאר הערליכע סכומים - גדו"ל מברך...

ועשית ככל אשר יורוך:

הצלה משמד הצבא הציוני

אנגעצויגענע שעות אין "מרכז עזרה ויעוץ" נאך ארעסט פון חרדי'ש 
מיידל רח"ל ;ווערט באפרייט נאך העפטיגע שתדלנות פונעם "מרכז", און 

דראאונג פון שטורמישע פראטעסטן דורך די עיני העדה "בד"ץ העדה 
החרדית"; "מרכז" נעמט אויף זיך קאסטן פון פארלאנגטע 'קנס'

ליל  פארלאפענער  דער  אריבער  איז  אנגעצויגן  גאר 
איז  עס  ווען  ויעוץ,  עזרה  מרכז  אינערהאלב  ויקרא  ד' 
ערהאלטן געווארן א רוף פון אן ערליך ספרדי'ש מיידל, אז 
דורך די מיליטערישע פאליציי  זי איז ארעסטירט געווארן 

הטמאים רח"ל. 

ארויסגעשטעלט  זיך  האט  געשיכטע  די  נאכגייענדיג 
האט זיך אז דאס מיידל האט שוין מיט עטליכע יאר צוריק 
בשנת תשע"ד ארויסגענומען א 'תצהיר דת' וועלכע ווייזט 
איבער אז זי איז א חרדי'ש מיידל, און דעריבער פטור פון 
אליינס  דאס  מ'דארף  אז  וויסנדיג  נישט  אבער  מיליטער, 
אריינשיקן פאר די באהערדע, האט זי דאס איבערגעלאזט 
אין אפיס פונעם סעמינאר וואו זי האט געלערנט, מיינענדיג 
צום  צוגעשיקט  אויטאמאטיש  עס  וועט  דארט  פון  אז 
לשכת הגיוס, און דעריבער איז איז 'תצהיר' למעשה נישט 

אנגעקומען צום מיליטער. 

איז  פארלוירן  מיידל  דאס  האט  צוריק,  חדשים   3 פאר 
די  צו  געגאנגען  אומשולדיג  דעריבער  איז  זי  'סעלפאון', 
פאליציי און געבעטן זיי זאלן איר העלפן דאס אויפזוכן מיט 
זייערע טעכנאלאגישע מעטאדן, די פאליציי וועלכע האבן 
גענומען אירע פרטים, האבן באלד געזען אז דאס מיידל איז 
זיי האבן איר דעריבער  יאר,   6 שוין א 'משתמטת' גאנצע 
געלאזט וויסן אז זי דארף אריבערגיין צום 'לשכת הגיוס', 

וואו מען דארף מאכן א געוויסן 'בירור'. 

ספרדי'שע  די  פון  זייענדיג   – בתמימותה  מיידל  דאס 
איז  הגיוס  לשכת  אינעם  זיך  באווייזן  דאס  וואו  קרייזן 
נישט אזוי ווייט אפגעפרעגט, אנדערש ווי ביי די היימישע 
קיין  נעמען  צו  אפילו  אהין  נישט  גייען  וועלכע  מיידלעך 
לשכת  צום  געגאנגען  און  געפאלגט  האט   – אד"ג  פטור 
פרומע  איר  זעהנדיג  איינגעשטעלטע,  ארטיגע  די  הגיוס, 
וויסנדיג  חרדי'שע טראגע, האבן נישט געזוכט קיין צרות, 
וואס ער ווארט זיי אפ...  און ספעציעל שטייענדיג אינעם 
'קאראנא-תקופה' ווען די פאליציי זוכט נישט אפצוהאלטן 
ארעסטן, און דעריבער האבן זיי איר געזאגט אז זי זאל זען 

צו ברענגען איר 'תצהיר דת', און זי וועט זיין באפרייט. 

משום איזה סיבה האט דאס מיידל נישט גענומען ערנסט 
זייער פארלאנג, און נישט אריינגעשיקט איר 'תצהיר'. 

אין  אנונג  קיין  האבנדיג  נישט   - וואך  פארגאנגענע  די 
וואספארא פלאנטער זי געפונט זיך - האט זי זיך געוואלט 
ארויסלאזן קיין חוץ לארץ, אבער אנקומענדיג אין לופט-

פעלד, איז זי ליידער ארעסטירט געווארן דורך די ארטיגע 
אינסטאנצן.  

עזרה  "מרכז  מצילי  די  צו  אנגעקלונגען  באלד  האט  זי 
ויעוץ", וועלכע זענען אויפגעשוידערט געווארן צו הערן אז 
אן ערליך חרדי'ש מיידל איז רח"ל פארהאפטעט אונטער די 
שעדליכע גראטעס פון די פוקרים וטמאים רח"ל, די מצילים 
האבן געגעבן ספעציעלע ראט פאר דאס מיידל וויאזוי זיך 
ווערט  ומיד  תיכף  אז  פארזיכערנדיג  אומגיין,  און  פירן  צו 
שנעלער  וואס  זען  צו  איר  פעולות  די  גאנג  אין  געלאזט 

ארויס פון אונטער די פאליצייאישע הענט. 

א  צוצוגרייטן  ארבעטן  גענומען  באלד  האט  מען 
דאס  איז  תצהיר  דעם  ערהאלטנדיג  דת',  'תצהיר  פרישן 
איבערגעגעבן געווארן צום עורך דין מטעם המרכז, וועלכער 
האט דערמיט זיך געוואנדן צום געריכט, פארלאנגענדיג א 

באלדיגע באפרייאונג. 

עס איז באלד קלאר געווען אז דאס מיידל איז חרדי'ש 
הצבא  רשעי  די  אבער  מיליטער,  פון  פטור  דעריבער  און 
זיין  – נאכן  זי האט  האבן טראץ דעם פארלאנגט אז היות 
אין לשכת הגיוס – נישט אויסגעפאלגט דאס וואס מ'האט 
פון איר פארלאנגט, דעריבער קומט זיך איר א עונש, און זיך 

דארף בלייבן איינגעשפארט אין טורמע, רח"ל. 

צו  זיך די מצילי המרכז גענומען  אינצווישן צייט האבן 
האט  מען  פראנטן,  מערערע  אויף  פעולות  פארשידענע 
 – רבנים  מערערע  פון  עדות'שאפטן  און  בריוון  געשאפן 
אריינגערעכנט פון פילע ספרדי'שע רבנים פון אלע סארט 
איז חרדי'ש  מיידל  אז דאס  זענען מעיד  זיי  וואו   – קרייזן 
און ערליך, שאפנדיג דערמיט א שטורעם, און באנאזאם אן 

אנגעצויגנקייט אין די מיליטערישע קארידארן... 

החרדית"  העדה  "בד"ץ  דער  האט  צייט  זעלבע  די  צו 
מפרסם געווען אן הוראת קודש ארויסצוגיין אין א מלחמה 
כבידה קעגן דעם שלטון הרשע, וועלכע האבן בעזות מצחם 

מרים געווען ידם אויף א בת ישראל כשירה, וכן לא יעשה. 

די חשוב'ע מצילי המרכז האבן דעריבער אויך אנגעהויבן 
די נויטיגע הכנות צו א מאסן הפגנה, מאכנדיג זיכער דערביי 

אז אויך דאס מיליטער איז באוואוסטזיניג צו די 'הכנות'... 

דאס  זייעריגע,  דאס  געטון  בעז"ה  האבן  פעולות  די 
'שטורעם',  ערווארטעטן  דעם  דערזעענדיג  מיליטער 
זייער  געגעבן  און  שטעלונג,  זייער  געטוישט  באלד  האבן 
איר  מיט  באפרייט,  ווערן  זאל  מיידל  דאס  אז  צושטימונג 

'פטור' אינאיינעם! 

אבער הרשעים כים נגרש, האבן זיי צוגעלייגט א תנאי 
ווידער  מיידל  דאס  מוז  זונטאג  פאלגנדן  דעם  אויף  אז 
איבער  זיין  דן  וועט  מען  וואו  געריכט,  אין  אריבערקומען 
איר 'עונש' פאר'ן נישט אויספאלגנדיג דעם פארארדענונג 

פונעם לשכת הגיוס. 

ווידער  מיידל  דאס  איז  צַו  פר'  זונטאג  היינטיגן  דעם 
 – דערביי  האט  מען  געריכט,  צום  געווארן  געשטעלט 
אלע  אנגעוואנדן   – המרכז  מטעם  עו"ד  מיטן  אינאיינעם 
מיטלען און געטון די נויטיגע פעולות, אז דאס מיידל זאל 
ח"ו נישט ווערן ווידער געשליידערט אין ארעסט, צום שלוס 
האט דער געריכט געאורטיילט אז דאס מיידל איז באפרייט 
פון א טורמע שטראף, אבער וועט דארפן באצאלן א 'קנס' 

פון צוויי און א האלב טויזנט שקלים. 

די חשוב'ע מצילים, ביי וועמען די הויט האט געברענט 
אז די פרשה זאל זיין געשלאסן, פארשטייענדיג אז ווי לאנג 
דאס מיידל איז נאך פארבינדן מיט די מיליטער איז די סכנה 
צושטעלן  וועלן  זיי  אז  וויסן  געלאזט  האבן  פארביי,  נישט 
דעם פארלאנגטן 'קנס' געלט, און דעריבער איז דאס מיידל 
ענדיגנדיג  השי"ת,  בחסדי  פריי  גענצליך  געווארן  געלאזט 

דערביי יעדן פארבינדונג מיטן צבא הטמאה! 

די געשיכטע האט זיך ביי די חשוב'ע מצילים געשלאסן 
ווידעראמאל  מיט געפילן פון הודאה ושבח להשי"ת, ווען 
ושלחי  דרחמנא  שליחי  די  זיין  צו  געווען  זוכה  זיי  האבו 
מתחת  טאכטער  אידישע  א  אפצוראטעווען  דציבורא, 

צפורני הרשעים – לא יעשה כן במקומינו! 

ברכת מזלא טבא אל מול פני הני עסקנים החשובים עוסקים בצרכי ציבור 
באמונה, ה"ה 

הר"ר זאב קובטשיק הי"ו 
עומד לימין מצילי מרכז עזרה ויעוץ בכל עת ועונה 

לרגל התחלת הנחת תפילין של בנו הבחור היקר ני"ו
 יה"ר שיזכה לראות רב תענוג ונחת דקדושה מכל יוצאי חלציו ויזכה 

להמשיך בפעולותיו הברוכות ברוב סייעתא דשמיא

הר"ר יוסף יודא מארקאוויטש הי"ו 
מגדולי עסקני "מרכז עזרה ויעוץ" בעיר מאנטריאל

 לרגל הולדות בנו למז"ט

מערכות הקודש: 

מתוך צר"ה המציאם פדו"ת: אין די פארלאפענע וואכן האט די מדינה הטמאה געעפנט אירע גרעניצן צו 
קענען פארן און קומען, כדי צו געבן די מעגליכקייט צו קומען וועלן ביי די בחירות הטמאות, אבער וואס 

זיי האבן אודאי נישט גענומען אין חשבון איז, אז טהרת הקודש וועט אויך דערפון האבן נוצן... פילע מנהלי 
המוסדות האבן געכאפט דעם געלעגנהייט, און ארויסגעקומען קיין חוץ לארץ זאמלען נדבות צווישן שלומי 

אמוני ישראל אין חוץ לארץ, צו קענען באצאלן די חשוב'ע מרביצי תורה לקראת יו"ט פסח. 

גרויסארטיגער קאמפיין אפגעהאלטן ביומי ניסן לטובת תלמוד תורה "תפארת יעקב" עטה"ק פאר 
ליטווישע קרייזן 

סטימולוס על טהרת הקודש: עס איז געווען א פריידיגע ערשיינונג אין די לעצטע וואכן צו זען ווי ממש 
טויזנטער תלמידי וחסידי סאטמאר אין אמעריקע האבן אויסגענוצט די געלעגנהייט, און ממש 'באגאסן' די 
מוסדות על טהרת הקודש אין ארצינו הקדושה מיט ריזיגע סכומים, פונעם מעשר און דעם חומש וואס מען 

האט אפגעשיידט פון די סטימולוס געלטער. ובחנוני נא בזאת.

  הצלה משמד הצבא הציוני ומכלא


